 ՀԻՄՆԱՎՈՐՈՒՄ
ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 24-Ի N 1204-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը 
Իրավական ակտի ընդունումը պայմանավորված է պետական ոչ առևտրային կազմակերպությունների  վերակազմակերպման արդյունքում «Հայաստանի ազգային գրապալատ» պետական ոչ առևտրային կազմակերպության լուծարմամբ, տարածքի ազատմամբ և «Երևանի մնջախաղի պետական թատրոն» պետական ոչ առևտրային կազմակերպությանը տարածքով ապահովելու անհրաժեշտությամբ, ինչպես նաև «Ագարակ» պատմամշակութային արգելոց» պետական ոչ առևտրային կազմակերպության տարածքի անհատույց օգտագործման իրավունքի պայմանագրի բացակայությամբ:

2. Ընթացիկ իրավիճակը և խնդիրները
Հայաստանի Հանրապետության կառավարության 2016 թվականի նոյեմբերի 24-ի N 1204-Ն որոշմամբ «Հայաստանի ազգային գրապալատ» պետական ոչ առևտրային կազմակերպությունը միացման ձևով վերակազմակերպվել է` միանալով «Հայաստանի ազգային գրադարան» պետական ոչ առևտրային կազմակերպությանը, ինչի արդյունքում ազատվել է Երևան, Գ. Քոչարի 21 հասցեում գտնվող 971,7 քառ. մետր մակերեսով տարածքը: 
ՀՀ մշակույթի նախարարության ենթակայությամբ գործող Երևանի մնջախաղի պետական թատրոնը հիմնադրման օրվանից տարածք չունի և զբաղեցնում է Երևանի պատանի հանդիսատեսի թատրոնի տարածքը:  
Հայաստանի Հանրապետության կառավարության 2016 թվականի նոյեմբերի 24-ի N 1204-Ն որոշմամբ «Երաժշտագիտական գրադարան» պետական ոչ առևտրային կազմակերպությունը միացման ձևով վերակազմակերպվել է` միանալով «Կոմիտասի թանգարան-ինստիտուտ» պետական ոչ առևտրային կազմակեր-պությանը, և նպատակահարմար է համարվել, որ գրադարանն իր գործունեությունը շարունակի իրականացնել «Կոմիտասի թանգարան-ինստիտուտ» պետական ոչ առևտրային կազմակերպության տարածքում: «Երաժշտագիտական գրադարան» պետական ոչ առևտրային կազմակերպությունը զբաղեցնում էր Երևանի քաղաքապետարանի սեփականությունը հանդիսացող Տիգրան Մեծի 53 հասցեում գտնվող տարածքը և ՀՀ ԿԱ պետական գույքի կառավարման վարչության հետ չունի կնքված տարածքի անհատույց օգտագործման իրավունքի պայմանագիր: «Ագարակ» պատմամշակութային արգելոց» պետական ոչ առևտրային կազմակերպության մասով անհրաժեշտություն է առաջացել ճշգրտել կազմակերպության տարածքները և դրա հիման վրա ձեռք բերել նոր սեփականության իրավունքի վկայական:  

3. Առկա խնդիրների առաջարկվող լուծումները
Առաջարկվում է Երևան, Գ. Քոչարի 21 հասցեում գտնվող 971,7 քառ. մետր մակերեսով տարածքը անհատույց և անժամկետ օգտագործման իրավունքով հանձնել Երևանի մնջախաղի պետական թատրոնին, ինչի արդյունքում կլուծվի թատրոնը տարածքով ապահովելու հարցը: Միաժամանակ հստակեցվում է ՀՀ ԿԱ պետական գույքի կառավարման հետ կնքվող անհատույց օգտագործման իրավունքի պայմանագրերը:     

4. Տվյալ բնագավառում իրականացվող քաղաքականությունը
Մշակութային կազմակերպությանը անհրաժեշտ տարածքի տրամադրում և մշակութային հաստատության բնականոն  գործունեության ապահովում:

5. Կարգավորման նպատակը և բնույթը
Նախագծի ընդունման նպատակն է՝ Երևանի մնջախաղի պետական թատրոնն ապահովել տարածքով:

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ մշակույթի նախարարության աշխատակազմի կողմից: 

7. Իրավական ակտի կիրառման դեպքում ակնկալվող արդյունքը
Որոշման ընդունման դեպքում Երևանի մնջախաղի պետական թատրոնը կապահովվի տարածքով և առավել արդյունավետ կիրականացնի իր բնականոն գործունեությունը:
	


  ՏԵՂԵԿԱՆՔ
ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 24-Ի N 1204-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների 
անհրաժեշտությունը
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է:
3. Այլ տեղեկություններ (եթե այդպիսիք առկա են) 
Չկան:  
ՏԵՂԵԿԱՆՔ
 ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՆՈՅԵՄԲԵՐԻ 24-Ի N 1204-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
       
	Գույք ամրացնելու և Հայաստանի Հանրապետության կառավարության 2016 թվականի նոյեմբերի 24-ի N 1204-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման ընդունումը բյուջեում ծախսերի և եկամուտների ավելացում կամ նվազեցում չի նախատեսում:

